
OLIY TA’LIM XIZMATLARI SIFATINI BAHOLASh TIZIMI RIVOJLANIShINING 

NAZARIY YoDAShUVLARI 
 

Saloxitdinov Sherzod Farxodovich 
O‘zMU Jizzax filiali “Iqtisodiyot va turizm” kafedrasi dotsent v.b. 

 
Annotatsiya: Ushbu maqolada oliy ta’lim muassasalarida xizmatlar sifatini baholash 

tizimini rivojlantirish yunalishlari va amaliy ahamiyatining nazariy asoslari tadqiq etilgan.  
Kalit so‘zlar: oliy ta’lim muassasalari, sifat, xizmat, baholash tizimi, tendensiyalar, 

mehnat, kadrlar saloxiyati, tashqi muhit omillari. 
 

ТЕОРЕТИЧЕСКИЕ ВЗГЛЯДЫ ПО РАЗВИТИЮ СИСТЕМЫ ОЦЕНКИ 
КАЧЕСТВА УСЛУГ ВЫСШЕГО ОБРАЗОВАНИЯ. 

Аннотatsiя. В данной статье исследуются направления развития системы оценки 
качества услуг в высших учебных заведениях и теоретические основы ее практической 
значимости.  

Ключевые слова: высшие учебные заведения, качество, сервис, система оценки, 
тенденции, работа, квалификatsiя персонала, факторы внешней среды. 
 

THEORETICAL VIEWS ON THE DEVELOPMENT OF THE SYSTEM FOR 
ASSESSING THE QUALITY OF HIGHER EDUCATION SERVICES. 

Abstract. This article discusses the directions of development of the system for 
assessing the quality of services in higher education institutions and the theoretical foundations 
of its practical significance.  

Key words: higher education institutions, quality, service, evaluation system, trends, 
work, personnel qualification, environmental factors. 

 
Kirish. Jahon iqtisodiyotining intensiv rivojlanishi va raqobatning tobora kuchayib 

borishi sharoitida ta’lim sohasiningijtimoiy-iqtisodiy taraqqiyotdagi strategik sohalardan biri 
sifatidagiahamiyati tobora ortib bormoqda.“Hozirga kelib, ta’lim xizmatlari xalqaro bozorining 
hajmi 100 mlrd. AQSh dollarni tashkil etmoqda. «Inson kapitali» dunyo milliy boyligining 64 
foizini tashkil etadi. Bu ko‘rsatkich rivojlangan mamlakatlarda 70 foiz, o‘rta daromadli 
mamlakatlarda 58 foiz, quyi daromadli mamlakatlarda 41 foizni tashkil etmoqda”.[1] Bugungi 
kunda oliy ta’limning innovatsion taraqqiyotning yetakchi omiliga aylanib borishi sharoitida 
ta’lim xizmatlari bozorini rivojlantirishga muhim vosita sifatida qaralmoqda. 

O‘zbekiston Respublikasida oliy ta’lim xizmatlari sifatini oshirish ijtimoiy-iqtisodiy 
taraqqiyotdagi strategik vazifalardan biri sifatidagi ahamiyati tobora ortib bormoqda. 
Innovatsion iqtisodiyot sharoitida ta’lim sifatini oshirish tendensiyalari, ayniqsa oliy ta’lim 
xizmatlari sifatini baholash, samarali boshqarish tizimining takomillashtirish kadrlar tayyorlash 
muammosini hal etishdagi eng muhim vazifalardan biri hisoblanadi. 

Zero, 2022–2026 yillarga mo‘ljallangan Yangi O‘zbekistonning Taraqqiyot 
Strategiyasini 46-maqsadida: oliy ta’lim bilan qamrov darajasini 50 foizga yetkazish va ta’lim 
sifatini oshirish uchun kadrlar buyurtmachilari takliflari asosida qabul parametrlarini 
oshirish,yoshlarni oliy ta’lim bilan qamrov darajasini 38 foizga yetkazish, to‘lov-kontrakt 
asosida o‘qishga qabul qilish parametrlarini oliy ta’lim muassasalari tomonidan mustaqil 
belgilash tartibini joriy etish, 2026 yilda qabul ko‘rsatkichini kamida 250 mingga yetkazish 
hamda davlat oliy ta’lim muassasalariga akademik va moliyaviy mustaqillik berish, shu 

jumladan ular tomonidan mehnatga haq to‘lash, xodimlar soni, to‘lov-kontrakt miqdori va 
ta’lim shaklini mustaqil belgilash amaliyotini yo‘lga qo‘yish belgilangan.[2] 

Ta’lim tizimining rolini oshirishda uzluksiz ta’lim, jumladan oliy ta’lim tizimini sifat 
jihatdan rivojlantirish borasida ta’lim sifatini yuksaltirish, kadrlar salohiyatini oshirish va 
tizimning moddiy-texnik bazasini zamonaviy talablar asosida mustahkamlash kabilar bilan bir 
qatorda ta’lim xizmatlari bozorini rivojlantirishning tashkiliy-iqtisodiy mexanizmini 
takomillashtirishga alohida e’tibor qaratilmoqda. Oliy ta’lim xizmatlari sifatini baholash tizimi 
samaradorligini oshirishning uslubiy yondashuvlarini ishlab chiqish, tizimdagi sifat 
o‘zgarishlarini baholash mezonlarini takomillashtirish, ta’lim sifatini oshirish uchun kadrlar 
buyurtmachilari takliflarini e’tiborga olgan holda asoslash kabi yo‘nalishlarda tadqiqotlarni 
chuqurlashtirish maqsadga muvofiq. 

Bu borada ta’lim xizmatlari sifati va samaradorligini oshirishning uslubiy asoslarini 
tizimdagi sifat o‘zgarishlari, jumladan ta’lim muassasalarining o‘quv-uslubiy va moliyaviy 
mustaqilligi sharoiti xususiyatlarini e’tiborga olgan holda takomillashtirish,ta’lim muassasasi 
darajasi negizida oliy ta’lim xizmatlari sifatini isloh qilish va takomillashtirishni ko‘p jihatdan 
yangi mazmun bilan to‘ldirish zaruriyati bilan bog‘liq ilmiy muammolarni hal qilish, uni 
mamlakat manfaatlari doirasida rivojlantirish mavzuning dolzarbligini belgilab beradi. 

Shu nuqtai nazardan oliy ta’lim xizmatlari sifatini baholash tizimi samaradorligini 
oshirishning nazariy hamda uslubiy yondashuvlari iqtisodiyotni modernizatsiyalashuvi 
sharoitida ahamiyatliligi hamda hozirgi ta’lim bozoridagi talab va ehtiyojlar nuqtai-nazaridan 
tadqiq qilishni maqsadga muvofiq deb hisoblaymiz. 

Mavzuga oid adabiyotlarning tahlili. 
“Hozirga kelib, ta’lim xizmatlari xalqaro bozorining hajmi 100 mlrd. AQSh dollarni 

tashkil etmoqda. «Inson kapitali» dunyo milliy boyligining 64 foizini tashkil etadi. Bu 
ko‘rsatkich rivojlangan mamlakatlarda 70 foiz, o‘rta daromadli mamlakatlarda 58 foiz, quyi 
daromadli mamlakatlarda 41 foizni tashkil etmoqda”.[3]. 

Bunday ko‘rsatkichlar xalqaro miqyosda ham tan olinib, uning natijasi bevosita “.oliy 
ta’lim boshqaruv tizimidagi o‘zgarishlar aksariyat holatlarda texnologiyalar, jamiyat hayotida 
yuz berayotgan jarayonlar, siyosiy kon’yuktura hamda “yumshoq kuch” ta’sirini kuchaytirish 
bilan bog‘liq ekanligi qayd etilgan”  [4].  

Mamlakatimizda bu borada tegishli qonunchilik hujjatlarida ham qayd etilgan etilgan 
bo‘lib, “Keyingi yillarda mamlakatimizda ijtimoiy-iqtisodiy rivojlanishning ustuvor 
yo‘nalishlariga hamda xalqaro standartlar talablariga mos keladigan oliy ta’lim tizimini yaratish 
bo‘yicha keng ko‘lamli ishlar amalga oshirilmoqda.Hududlarda yangi oliy ta’lim 
muassasalarining tashkil etilishi, kadrlar tayyorlashning zamonaviy ta’lim yo‘nalishlari va 
mutaxassisliklari hamda sirtqi va kechki bo‘limlarning ochilishi, oliy ta’lim muassasalariga 
qabul kvotalarining oshirilishi mazkur yo‘nalishdagi muhim islohotlar hisoblanadi [5].  

Mahalliy olimlardan Z.T.Jumaevning fikricha “Ta’lim sifati – bu hozirgi kunda 
mamlakatimiz oliy ta’lim tizimida eng ko‘p bahs-munozaralarga duch kelayotgan va davlat 
hamda jamiyat tomonidan alohida e’tibor qaratilayotgan muammolardan biridir. Chunki, 
mutaxassislarni tayyorlash sifatining past yoki yuqoriligi doimo ish beruv-chilar, talabalar, 
ularning ota- onalari – umuman olganda butun jamiyat a’zolarining diqqat markazida turadigan 
masala sanaladi. Shu bilan bir vaqtda, “ta’lim sifati” tushunchasining  o‘ziga  yagona  
yondashuvlarning  shu  paytlargacha ham shakllanib ulgurmaganligi bu masalaning ijtimoiy 
muhokamasini yanada murakkablashtiradi, unga bo‘lgan turlicha yondashuvlar kelib chiqishiga 
sabab bo‘ladi” [6]. 

Oliy ta’lim muassasalarida xizmatlar sifatini tadqiq etgan olimlardan akademiklar 
S.S.Gulyamov Q.X.Abduraxmonov “Oliy ta’limdan kutiladigan xususiy manfaat bu bevosita 
ta’lim oluvchilar uchundir. Ta’limning iqtisodiy natijalari shakli turlicha, ya’ni natura va pul 
ko‘rinishida, bevosita va bilvosita bo‘lishi mumkin. Qoidaga ko‘ra, inson qanchalik yuqori 

darajada ta’lim olsa, u shunchalik ko‘p oylik maosh oladi (pul ko‘rinishidagi samara), nufuzli 
ishga kirishda imkoniyati oshadi (pul ko‘rinishida bo‘lmagan samara), ilmiy-texnik taraqqiyot 
tufayli bo‘layotgan o‘zgarish  va yangilanishlarga tezda moslashadi (bilvosita samara). Zero, 
barcha samaradorlik (manfaat) son bilan hisoblanmaydi. Shuning uchun ta’limning tahlilda 
qo‘llaniladigan iqtisodiy samaradorligining asosiy shakli pul ko‘rinishidagi samaradir 
xodim(mutaxassis)ning umumta’limiy va maxsus tayyorgarlik darajasining ortishi natijasida 
uning oylik maoshining ortishi”ni ta’kidlaydilar.[7] 

“Hozirgi sharoitda ijtimoiy rivojlanish istibollari ta’lim tizimining holatiga, uning shaxs 
va jamiyatning yuqori sifatli ta’lim xizmatlariga bo‘lgan ehtiyojlarini qondira olishiga 
prinsipial jihatdan bog‘liq . Bizningcha ta’limsohasi hozirgi jamiyat hayotining iqtisodiy sohasi 
bilan ayniqsa mustahkam ravishda bog‘langandir. Ta’lim faoliyati iqtisodiy rivojlanishning 
muhim komponenti bo‘lib qolmoqda”.[8] 

Mazkur fikrni davom ettirgan olimlardan Sh.Ergashxodjaeva, D.Nishonovning 
ko‘rsatishicha ta’lim “mutaxassislar tayyorlash vositasi bo‘libgina qolmay, u jamiyatning 
intellektual va texnologik bilim darajasi hamda madaniy saviyasini oshirish, uning innovatsiya 
va yuksalishga intilishini qo‘llab quvvatlash, jamiyatda zamonaviy yashash tarzini 
shakllantirishdir. Aynan shu jarayon, ya’ni ta’lim va undan orttirilgan bilim intellektual 
kapitalni boyituvchi hamda innovatsiya faoliyatini harakatga keltiruvchi kuch hisoblanadi”.[9] 

K.Muxtarovaning ta’biricha “Davlat siyosatining inson kapitaliga yo‘naltirilganligining  
mamlakat iqtisodiyotida muhim ahamiyat kasb etishi yoritilgan. Inson kapitalini 
rivojlantirishga qaratilgan siyosat orqali mamlakat aholi hayoti turmush sifati va darajasi 
yaxshilanadi deb hisoblanadi.[10] 

Yuqorida keltirilgan fikrlarga qo‘shilgan holda, oliy ta’lim xizmatlari sifatini baholash 
tizimi samaradorligini oshirishning uslubiy yondashuvlarini ishlab chiqish, tizimdagi sifat 
o‘zgarishlarini baholash mezonlarini takomillashtirish, ta’lim sifatini oshirish uchun kadrlar 
buyurtmachilari takliflarini e’tiborga olgan holda asoslash tadqiqotlar mavzuning dolzarbligini 
belgilaydi. 

Tadqiqot metodologiyasi. 
Maqolada oliy ta’lim xizmatlari sifatini baholash ko‘rsatkichlari keyingi bir necha 

yillardan beri ta’lim tizimining eksponensial o‘zgarishi jarayonlari bilan belgilanadi.  
Tahlil va natijalar. 
Bugun jahonda barcha sohalarda rivojlanish, takomillashish tendensiyasi juda yuqori 

sur’atda kechmoqda. Bu yurtimiz ta’lim sohasidagi jadal islohotlarda ham o‘z ifodasini 
topmoqda. Ta’lim tizimining rolini oshirishda ta’lim sifatini yuksaltirish, kadrlar salohiyatini 
oshirish va tizimning moddiy-texnik bazasini zamonaviy talablar asosida mustahkamlash 
kabilar bilan bir qatorda oliy ta’lim tizimini sifat jihatdan rivojlantirish va uni yanada 
takomillashtirishga alohida e’tibor qaratilmoqda.  

Xususan, oliy ta’limni sifat jihatidan yangi bosqichga ko‘tarish maqsadida O‘zbekiston 
Respublikasi oliy ta’lim tizimini 2030 yilgacha rivojlantirish konsepsiyasi va boshqa bir qator 
me’yoriy hujjatlar qabul qilindi. 

Oliy ta’lim tizimini isloh qilishga qaratilgan  islohotlar natijasida respublikada so‘nggi 
3 yilda oliy ta’lim muassasalari soni 132 taga yetkazildi (2016 yilda 77 ta), ulardan 99 tasi 
mahalliy hamda 33 tasi xorijiy oliy ta’lim muassasalari va ularning filiallari hisoblanadi. Qabul 
kvotasi 66 mingdan 181 mingtaga oshirildi. Oliy ta’lim muassasalarning moddiy-texnik bazasi 
mustahkamlandi. Xorijiy mamlakatlar bilan qo‘shma ta’lim dasturlari doirasida 64 ta yangi 
kasb bo‘yicha mutaxassislarni tayyorlash yo‘lga qo‘yildi. Professor-o‘qituvchilarning maoshi 
o‘rtacha 3,5 baravarga oshirildi. 

Bu o‘rinda iqtisodiyotni modernizatsiyalash sharoitida O‘zbekiston Respublikasining 
ta’lim tizimi yagona davlat siyosatini yuritishda oliy ta’lim xizmatlari sifatini baholash alohida 
o‘rin egallaydi. Bu borada O‘zbekiston Respublikasi Prezidenti ta’kidlaganidek, «Avvalo 

ta’lim va tarbiyani rivojlantirish, sog‘lom turmush tarzini qaror toptirish, ilm-fan va 
innovatsiyalarni taraqqiy ettirish milliy g‘oyamizning asosiy ustunlari bo‘lib xizmat qilishi 
lozim».[11] 

“Ta’lim sifati – inson hayot-faoliyati sifatini oshirish hamda jamiyatning ijtimoiy-
iqtisodiy rivojlanishi, ma’naviy yuksalishi va aniq maqsadga erishishda foydalanish uchun 
zarur bo‘ladigan, qo‘llaniladigan, asos bo‘ladigan aniq sharoitlarda talab etilib olingan bilimlar 
majmuidir. Ta’lim sifatini oshirish  dolzarb  ahamiyatga ega bo‘lgan ushbu davrda, ta’lim 
mazmunini boyitish, uning samaradorligi, natijaviyligini ta’minlash, ta’lim oluvchi va ta’lim 
beruvchi uchun moddiy va ma’naviy bazani kengaytirish, ularning erkin ilmiy-ijodiy faoliyatini 
rivojlantirishni taqozo etadi”.[12] 

Ta’lim jarayonida “sifat” tushunchasini qo‘llash mazmunan boshqacha ma’no kasb 
etadi. “Yuqori sifat” mutloq tushunchasi ta’limda sifatni boshqarish tizimi bilan hech qanaqa 
umumiylikka ega emas. Sifatni boshqarish borasidagi munozaralarda tez-tez uning yuqori  
maqomliligining mutloq ahamiyati to‘g‘risida savollar paydo bo‘lib turadi. Ta’lim sifati – bu 
hozirgi kunda mamlakatimiz oliy ta’lim tizimida eng ko‘p bahs-munozaralarga duch 
kelayotgan va davlat hamda jamiyat tomonidan alohida e’tibor qaratilayotgan muammolardan 
biridir. Chunki, mutaxassislarni tayyorlash sifatining past yoki yuqoriligi doimo ish beruv-
chilar, talabalar, ularning ota-onalari umuman olganda butun jamiyat a’zolarining diqqat 
markazida turadigan masala sanaladi. 

Yuqoridagi fikrlarga qo‘shilgan holda, biz quyidagicha mualliflik fikrlarining ilgari 
suramiz: oliy ta’lim xizmatlari sifatini baholash -kadrlar buyurtmachilarining talablari asosida 
yuqori malakali mutaxassislarning zamonaviy bilimlarni egallashlari, oliy ta’lim tizimini 
iqtisodiy taraqqiyot istiqbollari va jamiyat ehtiyojiga mosligini ta’minlaydigan, sohani 
amaliyotga moslashtiradigan ta’lim sifatini baholashning yangi mexanizmlarini joriy etishdir. 

Hozirgi rivojlanish bosqichida oliy ta’lim xizmatlari sifatini baholash tizimining 
ijtimoiy-iqtisodiy zaruriyati quyidagilarda yaqqol namoyon bo‘ladi. Birinchidan, ta’limning 
o‘rni va ahamiyati, ijtimoiy hayotning barcha sohalari, jumladan iqtisodiyot, moddiy ishlab 
chiqarish, ijtimoiy-ma’naviy hayot sohalari bilan chamchaschas bog‘liq bo‘lgan inson 
faoliyatining eng muhim sohalaridan biriga aylanayotganligi bilan ifodalanadi. Ikkinchidan, 
oliy ta’lim xizmatlari sifatini baholash ko‘rsatkichlari keyingi bir necha yillardan beri ta’lim 
tizimining eksponensial o‘zgarishi jarayonlari bilan belgilanadi. Mazkur tadqiqotlar ham 
nazariy, ham amaliy tusga ega bo‘lib, ularning jarayonida hozirgi ta’lim tizimining sifat 
xususiyatlari ta’limning barcha turlariga bo‘lgan munosabatning tubdan o‘zgarshiga olib 
keladi. 

Ta’limni boshqarishning bevosita tizimliligi, yaxlitligi ta’lim sifatining nazariy-amaliy 
uslublarining rivojlantirish bilan bog‘liq. Mazkur xususiyatlar O‘zbekiston Respublikasi oliy 
ta’lim tizimini 2030 yilgacha rivojlantirish konsepsiyasida oliy ta’lim muassasalarini tizimli 
rivojlantirish va boshqaruv faoliyatini takomillashtirish vazifalarining belgilanishi OTM 
boshqaruv tizimini tashkiliy-nazariy jihatlarini tadqiq qilishning dolzarbligini asoslaydi.[13] 

1-rasm. Oliy ta’limmuassasalarida ta’lim sifati va samaradorligiga ta’sir 
ko‘rsatuvchi omillar 

Manba: Muallif tomonidan ishlab chiqilgan. 
 
Xulosa va takliflar 
Mamlakatimizda keyingi bir necha o‘n yilliklarga mo‘ljallangan talab va ehtiyojdan 

kelib chiqib, oliy ta’lim tizimini rivojlantirishgaqaratilgan strategik maqsad va vazifalar 
belgilangan. 

2021 yilga kelib, yurtimizda oliy ta’lim muassasalari soni 156 taga yetdi. Oliy ta’limga 
qabul kvotasi uch barobar oshirildi. Misol uchun, o‘tgan yilda 170 ming nafardan ortiq yigit – 
qiz talabalar safidan joy olgani, davlat grantlari 7 ming 250 taga yoki 25 foiz oshirilgani 
xalqimizning asosiy tayanchi va suyanchi bo‘lgan yoshlarning yuqori bilim va malakaga ega, 
raqobatbardosh kadrlar bo‘lib yetishishi, oliy ta’lim olishi uchun keng imkoniyat va sharoit 
yaratilishiga davlat siyosati darajasida e’tibor qaratilayotganiga yaqqol dalildir. 

Xizmatlar sohasini modernizatsiya va diversifikatsiya qilishni, uning tarkibini zamon 
talablariga mos holda o‘zgartirishni amalga oshirishni optimal tarzda olib borish YaIMda 
qo‘shilgan qiymat hajmini ko‘paytirishning muhim omili bo‘lib qoladi.[14] 

Yangi O‘zbekistonnning ta’lim tizimiga quyidagi asosiy xususiyatlar xos: 
-ta’lim tushunchasining iqtisodiy-ijtimoiy ahamiyati bilim olishga nisbatan o‘zgarib 

bormoqda va ta’lim xizmatlari sifatining buyurtmachilar talabi asosida ortib borishi; 
-ta’lim funksiyasini maktab-kasb hunar ta’limi-oliy ta’lim-oliy ta’limdan keyingi 

ta’limdan tashqari ijtimoiy institutlar ham bajaradi; 
-raqamlashtirish va masofaviy individual ta’lim shakli ustunlik va imkoniyatlaridan 

foydalanish bevosita ta’lim tizimiga ta’sir ko‘rsatadi; 
-sifatli ta’lim insonning butun umri davomida ta’lim olish tizimi sifatida shakllanadi. 

